
 ሎዛን፣ መጋቢት 2025 

ዝኸበርኩም ወለዲ፣ 

ኣብ ዝመጽእ ክረምቲ፣ ውላድካ ካብዚ ሕጂ ዝመሃረሉ ቤት ትምህርቲ ወጺኡ፣ ናብ ልምምድ ክኸይድ ይኽእል እዩ፣ እዚ 

ማለት ድማ ኣብ ላዕለዋይ ካልኣይ ደረጃ ቤት ትምህርቲ ወይ ኣብ ናይ መሰጋገሪ ዓመት ክመሃር ይኽእል እዩ። ውላድካ 

ኣብ ዕላማኡ/ኣ ንኽበጽሕ/ንኽትበጽሕ ዘኽእሎ/ላ ብዙሓት ኣገደስቲ ስጉምትታት ኣለዉ። 

 

ውላድካ ከም ተልመዴን/ጀማራይ ኮይኑ ክሰርሕ እንተደልዩ፤  

• ናይ መመልከቲ ሰነዳት (ሓጺር ታሪኽ ተመኩሮ (CV፣ ውልቃዊ መግለጺ፣ ናይ ስራሕ ተመኩሮ ጸብጻብ/ሰነዳት 
ወዘተ) እዋናዊ/ዝተሓደሰ ምዃኑ ኣረጋግጽ፤ 

• ነቲ ዝድለ ዘሎ ሞያዊ ስራሕ ንምርካብ ፈተና ወይ መእተዊ ፈተና ምሕላፍ ዝጠልብ/ዝሓትት እንተኾይኑ 
ንምፍላጥ መርምር፤ 

• ነዞም ኣብ  www.orientation.ch ዘለዉ ናይ ተልመዴን/ጀማራይ ስራሕ ተመልከት፤ 
• ኣብ ብዙሓት ኩባንያታት ኣመልክት እሞ ንናይ ምልመላ/ሽየማ ቃለ መሕትት ተዳሎ። 

 

ውላድካ ናብ ላዕለዋይ ካልኣይ ደረጃ ቤት ትምህርቲ ወይ ናይ መሰጋገሪ ዓመት ክኸይድ እንተደልዩ፤ 

• ኣብ መንጎ ኣብያተ ትምህርቲ ባቸለ ዲግሪ፣ ፍሉያት ኣብያተ ትምህርቲ ላዕለዋይ ካልኣይ ደረጃ (ናይ ሽዱሽተ 
ሞያዊ ትምህርቲ ምርጫታት ዘለወን)፣ ኣብያተ ትምህርቲ ንግድን መሰጋገሪ ዓመታት ዘሎ ፍልልይ - ማለት 
ጠለባተንን ዝህብኦ ዕድላትንትን ተረዳእ፤ 

• ነቲ ናይ መእተዊ ረቛሒታት ከምዘማልእ ኣረጋግጽ። 
 

እቲ ቤት ጽሕፈት cantonal d’orientation scolaire et professionnelle (OCOSP) (ኣውራጃዊ ማእከል 

ትምህርትን ሞያዊ መምርሕን) ኣብዚ ኣገዳሲ እዋን ክድግፈኩም ተዳልዩ ኣሎ። ንስኻ፤ 

 

ኣብ መርበብ ሓበሬታና ጠቓሚ ሓበሬታ ክትረክብ ትኽእል ኢኻ። 

ምስ ኣማኻሪ ሞያዊ ስራሕ ናይ ቤት ትምህርቲ ንምርኻብ ቆጸራ ሓዝ፣ እዚ ድማ፤   

• ናይ ውላድካ ድሌታት፣ ክብርታት፣ ክእለታትን ጥንካረታትን ንምልላይን ምስ ክህልዉ ዝኽእሉ ትምህርታዊ 
ኣማራጺታት ንምትእስሳርን፤ ከምኡ ውን 

• ዕዉት ጅማሮ ሞያዊ ስራሕ ንኽህልዎ/ዋ ውልቃዊ ደገፍ ንምርካብ (ኩባንያታት ምልላይ/ምርካብ፣ መመልከቲ 
ምጽሓፍ፣ ንናይ መእተዊ ፈተናታት ምድላው ወዘተ) እዩ። 

 

እቲ ዞባዊ Centre d’orientation scolaire et professionnelle (ማእከል ኣካዳሚያውን ሞያውን መምርሒ) ዝኾነ 

ሕቶታት ምስ ዝህልወኩም ንኽሕግዘኩም ድሉው እዩ። ምስ ምሉእ ኣኽብሮት፣ 

 

Emmanuelle Rossier 

ዳይሬክተር 
 
 

➔ www.vd.ch/orientation  

ኣብቲ “pour les élèves de l’école obligatoire” ዝብል ገጽ (ነቶም ኣብ ግዴታዊ 

ትምህርቲ ዘለዉ)፤ ብዛዕባ ሞያዊ ስራሕ፣ መደባት ትምህርትን ስልጠናን፣ ናይ መእተዊ 

ረቛሒታት፣ ናብ ዝርዝር ናይ ተልመዴን/ጀማራይ ስራሕ ዝወስድ መላግቦ ከምኡ ውን 

ንውላድካ ንምድጋፍ ዝሕግዙ ካልኦት ዝተፈላለዩ ጠቐምቲ ሓበሬታ ክትረክብ ኢኻ። 

 


